
ҚАЗАҚ ТІЛІ МЕН ӘДЕБИЕТІ ПӘНДЕРІН ОҚЫТУДЫҢ ТИІМДІ ӘДІСТЕРІ 
 

Аңдатпа: Бұл мақала қазақ тілі мен әдебиеті сабағын оқытудың әртүрлі тәсілдерін, заманауи 

технологияларды, интерактивті оқытуды және оқушылардың сабаққа белсенді қатысуына және қазақ 

тілінде коммуникация дағдыларын дамытуға ықпал ететін басқа да әдістерді зерттейді. 

Мақала қазақ тілі мен әдебиеті сабағын оқыту әдістемесіне қызығушылық танытатын педагогтарға, 
студенттерге және білім беру саласындағы мамандарға арналған. 

Педагогика саласында мұғалімнің материалды сыныпқа қалай түсіндіретіні оқыту әдістемесі деп 

аталады. Оқыту әдістемесі – бұл мұғалімнің оқушыларға материалды меңгеруі үшін материалды 

түсіндіруді немесе оқытуды таңдау тәсілі. Мұғалім қолдана алатын көптеген түрлі әдіснамалар бар 

және таңдалған әдістер көбінесе білім беру философиясы мен мұғалімнің қалауына байланысты 

болады. Сондай-ақ, мұғалім көбінесе бір сабақта немесе бірнеше сабақта бірнеше әдісті қолданады [1]. 

Мұғалім таңдаған философия, әдетте, мұғалімнің пікірінше, оқушылар жаңа материалды қалай 

жақсы меңгере алатындығын, сонымен қатар оқушылар мен мұғалімдердің сыныпта қарым-қатынас 

жасау тәсілдерін көрсетеді. Бұл философия көбінесе мұғалімнің қандай әдіснаманы немесе оқыту 

әдістемесін қолданғысы келетінін таңдауға әсер етеді, бірақ олар міндетті түрде тікелей байланысты 

емес [1]. 

Мұғалімдер, әдетте, басқа мұғалімдерге немесе оқушыларға олардың білімге деген көзқарасы 

туралы түсінік беру үшін өздерінің таңдаған оқыту әдістері мен философиясын бірге айтады. 

Біз өтіп жүрген дәрістер әдіснаманың бір түрі, бірақ ол әр пәнге сәйкес келмейді. Мұғалім бірнеше 

түрлі әдіснамаларды қолдана алатындығына қарамастан, оқытудың кең таралған және дәстүрлі әдісі 
көбінесе дәріс оқу немесе түсіндіру деп аталады. Негізінен, бұл білім беру тәсілі, онда мұғалім пән 

бойынша сарапшы ретінде қарастырылады және ол материалды игеріп, түсінуі керек, себебі 

оқушыларға ақпарат береді емес пе? [1]. Оқытудың кейбір әдістері компьютерлер мен 

технологияларды қолдануға бағытталған болуы мүмкін.  

Кейбір танымал әдістемелер оқушының оқу процесінде маңыздылығына назар аударады. Осындай 

оқыту әдістерінің бірі бүкіл сыныптағы топтық талқылауларды немесе бір уақытта бірнеше шағын 

топтармен шағын топтық талқылауларды қолданады. Оқушыларды өздерінің білімі үшін 

жауапкершілікті алуға және оқу процесінің белсенді қатысушысы болуға шақырады. 

Тағы да ескеретін жайт, оқытудың кейбір әдістері оқушылардың тартылуына баса назар аударылуы 

тиіс. 

Әдістеме құру үшін әдіс-тәсіл керек. Әдіс пен тәсілдің қызметі бір болса да, екеуі екі түрлі мағына 

береді. Әрқайсысына жеке тоқталайық. 

Әдіс деген – бір мәселені шешуге арналған практикалық операциялар жиынтығы деп алсақ, тәсіл – 

іс жүргізу амалы. 

Әр сөздің анықтамасын білген болсақ, қашықтықтан оқыту кезінде қандай әдістер тиімді 

болатынын көрейік. Қашықтықтан оқыту кезінде оқушыларға ерекше әдістерді ұсыну қажет. Әсіресе, 

қазақ тілі мен әдебиет сабақтарында. Біз ұсынатын тиімді әдістер: 

• «Әдеби образ» әдісі 

• «Досым» әдісі 

• «Insta-school» әдісі 

• «Lugat» әдісі 

• «Uaqyt» әдісі 

Енді әр әдіске жеке тоқталып өтейік. Ең бірінші ұсынатын әдісіміз: «Әдеби образ» әдісі. 

Образ киім сияқты. Үстіне кисең, ішкі күйің де өзгереді. Мысалы, стильді классикалық костюм киіп 

алсаң және ол денеңе шап-шақ отырса, өзіңді іштей талғампаз ақсүйек сезінесің. Сол ішкі сезімнің 
күшімен өзіңді қоғамда мәдениетті һәм сыпайы ұстай бастайсың. Өзгеше шешімдер қабылдайсың. 

Өзгеше ойлар туады. Басқа киім кигенде мұндай күй кешпес едің. 

Әдеби образ деген не? Ол – сіздің өмірге деген көзқарасыңыз, ұстанымдарыңыз, әдеттеріңіз бен 

мақсаттарыңызды қамтитын бейнеңіз. Мәселен, мынадай бір әдеби образды алайық. Өздеріңіз 
білетіндей, Жүсіпбек Аймауытовтың «Ақбілек» романы басқа шығармалардан ерекшеленеді. 

Оқушылар шығармадағы бір кейіпкерді алады және сол кейіпкердің образдарын өздеріне киіп көреді. 

Мысалы, сол Ақбілекті алайық. Ол сондай жағдайға түскенде қандай күйде болды? Өзін қалай ұстады? 
Егер сенде Ақбілектің образы болғанда қандай әрекеттер жасаушы едің? Немесе оның жеңгесі 

Ұрқияны алайық. Оқушының үстінде Ұрқияның образы. Не істеуші еді? Дәл солай жасаушы ма еді? 

Міне, осы сұрақтарды қою арқылы оларда эмпатиялық қасиет пайда болады. Сонда бұл әдістің 

мақсаты: балаларды психологиялық жағынан тәрбиелеу, эмпатиялық қасиетті бойына сіңіру және 
проблемалық жағдаяттан шыға білуге үйрету. 

Қандай сыныптарға қолданады? Бұл әдісті 5-сыныптан бастап, үлкен сынып оқушыларымен 

қолдануға болады. Тек оқытушының құзыреттілігі арқылы, алғырлығы арқылы және жан-жақтылығы 

арқылы сабақты қызықты етуге болады. 

Бұл әдіс әсіресе, бағалау және салыстыру бөліміне келеді. Себебі, бұл бөлімде салыстыру, тарихи 

және көркемдік құндылығын бағалау сықылды бөлімшелер бар. 

Қашықтықтан оқытқанда осы әдісті қолданса немесе үй тапсырмасына берсе, оқушылар 
шыныменде қызығушылық танытып, кейіпкерлердің образын алып, пәнге деген ынталары арта түседі. 

 
 

Жоғарыдан көріп тұрғаныңыздай үшінші әдіс – «Досым» әдісі. 

Бұл өмірде әркім өзін іздейді. Бірақ бәрі бірдей таба бермейді, түсінеміз. Адамдар жақсы болуға, 
мақсаттарына жетуге тырысады. Кейде болады, кейде болмай қалады. Кейде алға ұмтылу деген бар, ал 

кейде қолдарымыз төмен түседі. Мұның бәрі күнделікті жұмыс, бұл жай өмір. Әр түрлі нәрсе бар - 

жақсы мен жаман, сәттілік пен сәтсіздік... Осыдан біз өмірдің циклдік жүйеде екенін байқаймыз. Ал 

өмірлеріңіз жақсы жаққа өзгеру үшін дос табу керек. Себебі, дос шындықты айтады, дос көмектеседі 
және қолдайды. Ең бастысы сізге сенеді. Айтып тұрғанымыз жай ғана достық емес. Сіз өзіңізге өзіңіз 

дос болыңыз, сонда өміріңіздің қалай өзгеретінін байқайсыз. Тағы да мысал келтіре кетейік. Мәселен, 

Міржақып Дулатұлының «Бақытсыз Жамал» туындысын алайық. Басты кейіпкер Жамал неге 
тұрмысқа шығуға мәжбүр болды? Егер де сіз Жамалдың құрбысы немесе досы болсаңыз қандай ақыл 

айтар едіңіз? Қалай қолдар едіңіз? Міне, осындай сұрақтарды қою арқылы олардың ойлау қабілеттерін 

дамытамыз. Бұл әдіс қашықтықтан оқытарда да, оффлайн режимінде де қолдана беруге болады. 
 
 

 
Біздің төртінші әдісіміз – «Insta-school» әдісі. Бұл әдістің ерекшелігі: заманауилығында. 

Инстаграм – жаңалықтарды бақылауға мүмкіндік береді. Мысалы, сіз күн сайын әртүрлі 

тақырыптар бойынша ақпарат ала аласыз: 

• Денсаулық; 

• балаларды тәрбиелеу және оларды дамыту; 

• психология; 

• өзін-өзі тану және мотивация; 

• саяхат және елдер; 

• әр түрлі компаниялардың тауарлары, қызметтері және акциялары [2, 56 б.]. 

Міне, осы секілді жастарды олардың тілімен оқытсақ. Мәселен, батырлар жырын өткенде 

оқушыларға үй тапсырма ретінде өз парақшаларында қазіргі заман батыры мен өткен заман 
батырларын салыстыруды берсек және жазба жазарда орфографиялық, грамматикалық қателіктеріне 

де назар аударсақ, бір оқпен екі қоянды аламыз. Неше түрлі ойлап табуға болады. Басты шарт осы 

инстаграм желісінде болуы. 

Мақсаты: оқушыларды қатесіз жазуға, өз ойларын белсенді ортаға еркін жеткізе білуге баулу. 

Бұл әдісті қазақ тілі пәнінен де қолдануға болады. Мәселен, он бірінші сыныпта (гуманитарлық 

бағытта) «жасыл ел» бағдарламасы туралы тақырып бар. Міне, осы тақырыпқа байланыста аталған 

желіге жазба қалдыруға болады. 
 

 

 

 

 
Неге лұғат? Лұғат дегеніміз не? Лұғат – ол көне әдебиеттерде сөздік деген сөздің орнына 

қолданылатын сөз болып есептелінген. Мағынасы: өнегелі, парасатты, ойлы дегенді білдіреді. [3] 

Ал әдістің ерекшелігі олар қазақ тілінің ерекшелігін, тарихын түсінетін болады. 

Мақсаты: Қазақ тілінің мәртебесін көтеру. Ізденімпаздық қасиетін арттыру. Өзіндік ерік-жігерін 
күшейту. 

Мәселен айта кетсек, қазақ тілі пәні бойынша болсын, әдебиет пәні бойынша болсын өздеріне 

түсініксіз деген сөздерді сөздіктер бойынша іздеу. 

 

 

 

 

«Uaqyt» әдісі. Атының өзі айтып тұрғандай уақытқа тікелей байланысты. Әсіресе, әдебиет пәнінде 

қолданған тиімді. Ерекшелігі: балалардың мишығына үлкен көмегін тигізеді. Ойлау қабілеттері 
артады. Мақсаты: Тез ойлауға, уақытпен жүруге, гуманистік қасиеттерге баулу болып 

табылады. 

Мысалы: Мағжан Жұмабаевтың «Шолпанның күнәсі» көркем шығармасы [4]. Оқушыларға белгілі 

бір уақыт береміз. Қысқа уақытты немесе ұзақ уақыт беруге болады. Бұл мұғалімнің өзінің шеберлігіне 
байланысты. Яғни, олар сол Шолпан өмір сүрген заманға барады да Шолпанға кеңес айтады. Бұл 

жердегі нюанс – ол уақыт. Тез арада және ұзақ уақытқа қалғанда. Ол жерде нені өзгертуші еді? Тағы 

басқа кімдермен ақпарат алмасушы еді деген сұрақтар мен ой толғамдарына қарай оқушы өзі өмірге 
бейімделе бастайды [5]. 

